
Qnawan dsdesun

Kndalax nyahan gmlahang Tanah Tunux ka rudan miyan Seediq di we,
qnawan kesun daha ka “Dengwa”. Dengwa we kari Tanah Tunux ka kiya,
gnawan we Kkari bnarah rudan miyan Seediq. Ani si lagi saya de, Tenhwa
kesun daha ka dheya, ado kari Telu ka “Tenhwa” nii.

Malux daha kesun gnawan ka Tenhwa rudan miyan ncbeyo? Asi ka

pheyu eruc ma blebil gnawan ka ooda eluw na, kika gnawan kari taxa di ma,

mbahang kari na taxa ga icin dhenu. Qmlahang yami Seediq ka Tanah
Tunux cbeyo si we, nigan dengwa kana knkingal hasuso alang, kika mkela
mesa hmaduc kari ka gnawan nii rudan miyan cbeyo, kiya gnawan kesun
daha ka dengwa nii di

Saya de, rmabang mgduwa ka Koci di, nigan kesun “Qnawan
dsdesun”. Qnawan dsdesun nii ge, ani ini blebil gnawan, ani meniq alang
bukuy rcilung theya, bhangun ta hiya kari taxa mnugerig gnawan migin ita.
Rmabang ba knmalu na gnawan dsdesun seediq saya, ini pntena so gnawan
blbilan ta sapah, anu nigan so terebi ggtaan, Tennaw ddooyan lagqi muuyas

ma seediq mgeepah saya, nigan pssingan sasing duri. Lmlamu bale pndayo

na seediq gnawan dsdesun nii. So pgkela bbrigan ma Tentong tthigan Iglaqi,

nigan so tmgesa sslhayan ani mmaanu duri.

Kika seediq saya di we, ini daha saani inu ka dmidil “Qnawan
dsdesun” nii. Ani mekan ido, mosa psnganguc we ddilun daha, ani mtaqi
keeman duri we psaun daha ssiyo ttgiyan daha. Paru ba pndyagan na ita
seediq saya ka gnawan dsdesun nii. Ani si, wano kiya ka kliyun seediq saya
di ma, ini telung ani maanu denu, kiya maha nagah nanaq dnoi daha gnawan
dsdesun nii ka seediq saya mesa ku nag Imngelung ka yaku.

Qtai bino Kkini, ani mkkesa eluw, ani taapa basu, taapa Kawte ma ani
mosa ani inu we, hboro riyung seediq ga mduku gmita gnawan dsdesun
daha. Ini gdema bale wawa baga daha, so hari gaga smepu pila paru. Duri ge
mpprengo gnawan dangi daha ma ga nag kmuutux mhhulis duma, ani
mssiyo tleung ka mgkela we ini pprengo duri. Ngalun daha utux sntmaan ka

gnawan dsdesun nii, bale ba we gygeya ddooyan nanag ka heya!

